Fundur í stjórn Foreldrafélags Akurskóla.

Haldinn 26. okt.  2009

Mættar:  Kristjana Guðlaugsdóttir, Jóna Guðrún Jónsdóttir, Lovísa Hafsteinsdóttir og Brynja Oddgeirsdóttir

1.  Félagsfundur

Félagsfundur undirbúinn.  Kristjana mun setja dagskrá á glærur.
2. Bekkjarfulltrúar

Farið yfir bekkjarfulltrúa í bekkjarhópum.  Í flestum hópum eru komnir bekkjarfulltrúar og eitthvað starf er farið af stað.    Enn vantar þó fulltrúa í nokkrum hópum á yngsta stigi s.s. Kanínum og Hvolpum.  Jóna Guðrún mun senda tölvupóst á kennara þeirra hópa til að fá upplýsingar og hugmyndir um hverjir gætu verið góðir kandidatar í bekkjarfulltrúastarfið.
Ákveðið að kaupa möppur frá Heimili og skóla fyrir hvern bekkjarhóp og geyma á bekkjarsvæði.  Þar get foreldrar kíkt í möppuna og aflað sér upplýsinga um samstarf heimilis og skóla.  Í möppuna setja bekkjarfulltrúar síðan öll bréf, nafnalista og upplýsingar um það sem er að gerast hverju sinni.  Mappan gengur síðan áfram til næsta hóps á næsta skólaári og reynslan  flyst á milli.

3.  Styrkir

Beiðni um styrk barst stjórn FFA v. samstarfsverkefnis leikskólanna á svæðinu og Akurskóla. Fundarmenn voru sammála um að það vantaði allar forsendur fyrir því að taka ákvörðun þar sem Hulda væri ekki á fundinum til að gefa upplýsingar um fjárhagsstöðu félagsins.  Máli frestað til félagsfundar.

4. Heimasíða Akurskóla og FFA

Jóna Guðrún átti fund með Rósu sem sér um tölvumál skólans.  Hún var mjög viljug til að lagfæra svæði FFA en hún er aðeins ráðin í 10 klst. á viku og því takmarkað hverju hún getur áorkað.  Mikilvægt er að svæði FFA sé virkt inn á heimasíðu Akurskóla.  Foreldrar verða að hafa góðan aðgang að öllum upplýsingum og mikilvægt er að félagið sé sýnilegt.  Það er einnig skylda skólans að veita félaginu vissa þjónustu.  Jóna Guðrún fékk þær upplýsingar að hún gæti ekki fengið lykilorð til að fara inn á síðuna sjálf sem væri auðveldasti kosturinn.  Nauðsynlegt að finna lausn á þessu máli.  Tölvumálum skólans vísað í fagráð foreldra.
5.  Forföll

Komið hefur fyrir að nemendur eru sendir heim vegna forfalla kennara, allt niður í 5. bekk.  Svínaflensan er orðin skæð en einnig er um sparnaðarleiðir að ræða.  Nauðsynlegt að foreldrar láti í sér heyra og að nemendur fái þá kennslu sem þeir eiga rétt á.  Mál fyrir fagráð foreldra.

6. Námsráðgjöf

Enginn námsráðgjafi er við skólann.  Athuga ákvæði í grunnskólalögum varðandi málið og vísa því á fagráð. Lovísa ætlar að athuga það mál.  Vísað á fagráð foreldra.
7.  Bókasafn og bókakostur

Bókakostur Akurskóla er mjög fátæklegur og nauðsynlegt að ráða bót á því.  Auk þess er enginn bókasafnsfræðingur  starfandi við skólann.  Mál fyrir fagráð foreldra.
8. Umsjónarkennarar/bekkjarfulltrúar

Mikilvægt er að skólayfirvöld setji niður starfsreglur varðandi skyldur umsjónarkennara gagnvart foreldrum og mörkuðu sér skýra stefnu í samskiptum heimilis og skóla. Gott væri ef þessi mál væru komin á hreint í upphafi næsta skólaárs. Mál fyrir fagráð.
9.  FFGÍR

Jóna Guðrún sat síðasta fund FFGÍR og upplýsti fundarmenn hvað rætt hefði verið á þeim fundi.

